
GOUVÈNÈ HOCHUL ANONSE BÈS DOUB CHIFF NAN ENSIDAN FIZIYAD, KRIM 
YO RAPÒTE AN JENERAL NAN LONG ISLAND  

  
Depatman Lapolis Nassau, Suffolk ak Hempstead rapòte yon bès 44 pousan nan 

ensidan fiziyad ak blesi yo  
   

Krim yo repètorye nan Long Island te bese 15 pousan epi krim sou pwopriyete te 
bese 16 pousan konpare ak menm peryòd la an 2023  

  
Gouvènè Hochul Sekirize plis pase 50 milyon dola pou sekirite piblik nan Konte 

Nassau ak Suffolk, pi gwo envestisman eta nan istwa  
  

  
Gouvènè Kathy Hochul jodi a te anonse pwogrè kontinyèl nan diminye vyolans ak zam 
ak krim an jeneral nan Long Island. Ensidan fiziyad ak blesi diminye 44 pousan jan 
Depatman Lapolis Nassau, Suffolk ak Hempstead rapòte, ke yo tout patisipe nan 
pwogram Eliminasyon Vyolans ki Enplike Zam (Gun Involved Violence Elimination, 
GIVE) Eta a. Atravè Long Island, estatistik yo montre yon diminisyon an jeneral 15 
pousan nan krim yo repètorye, ansanm ak yon rediksyon 16 pousan nan krim sou 
pwopriyete, pandan premye trimès 2024 la. Gouvènè Hochul te anonse tou 
envestisman plis pase 50 milyon dola pou sekirite piblik nan Konte Nassau ak Suffolk, 
pi gwo envestisman Eta a konsa nan listwa, ki te enkli nan Bidjè Eta ane sa a.  
  
"Sekirite piblik se pi gwo priyorite mwen, epi mwen pran angajman pou m sèvi ak tout 
zouti mwen genyen pou m pwoteje moun nan Eta sa a epi pou reprime vyolans ak zam 
ak krim vyolan", Gouvènè Hochul te deklare. "Nou te fè patenarya ak ajans lapolis 
lokal yo pou nou retire zam nan lari yo ak pou diminye krim an jeneral nan Long Island, 
epi mwen pral kontinye envesti nan gason ak fanm ki gen inifòm k ap travay di chak jou 
pou asire kominote yo an sekirite."  
  
Nan kominote Long Island k ap patisipe nan pwogram GIVE Eta a, ensidan fiziyad ak 
blesi te diminye de 44 pousan ant 1 janvye ak 30 jen 2024 (22 fiziyad) lè yo konpare ak 
1 janvye ak 30 jen 2023 (39 fiziyad); an mwayèn nan tout eta a te yon bès 27 pousan 
pandan menm peryòd sa a. Sa enkli tout ensidan Depatman Lapolis Hempstead, 
Depatman Lapolis Konte Nassau ak Depatman Lapolis Konte Suffolk rapòte. Sa baze 
sou pwogrè resan yo nan abòde vyolans ak zam: an 2023, ajans sa yo te rapòte yon 
total 72 ensidan sa yo -- chif ki pi ba nan 10 ane. Done ki detaye kantite moun yo te tire 

nan ensidan sa yo ak kantite moun ki te mouri nan menm peryòd la disponib sou 
entènèt.  
  
Done krim repètorye preliminè Depatman lapolis ak biwo cherif yo te rapòte bay Eta a 
nan konte Nassau ak Suffolk pou premye trimès ane a te montre yon rediksyon 15 
pousan nan total krim yo repètorye yo, yon rediksyon 4 pousan nan krim vyolan, ak 16 
pousan rediksyon nan krim sou pwopriyete. An patikilye, ajans sa yo rapòte yon bès 17 
pousan nan vòl ak 14 pousan diminisyon nan vòl veyikil a motè. Pou konparezon, 
mwayèn nan tout Eta a se yon rediksyon 9 pousan nan krim repètorye an jeeral ak krim 
sou pwopriyete.  
    
Gouvènè Hochul ak Lejislati a te asire ak siksè yon envestisman rekò Eta a prèske 51 
milyon dola pou sekirite piblik nan Long Island. Ajans Konte Nassau yo te resevwa 
1,494,692 dola ak ajans Konte Suffolk yo te resevwa 1,307,677 dola pou sik finansman 
GIVE k ap dewoule 1e jiyè 2024 jiska 30 jen 2025. Finansman sa a gen ladan tou 
apeprè 21.1 milyon dola nan finansman kapital yon sèl fwa pou 39 depatman lapolis ak 
biwo cherif – ki gen ladan 1.1 milyon dola pou Depatman Lapolis Glen Cove – pou acha 
teknoloji ak ekipman pou fòs lòd yo pou pèmèt ajans sa yo rezoud, diminye ak anpeche 
krim yon fason pi efikas.  
  
Reprezantan Tom Suozzi te deklare, "Mwen trè rekonesan anvè Gouvènè Hochul 
paske li sipòte fòs lòd la epi sitou paske jodi a sipòte depatman polis vil mwen an! 
Gouvènè a ak mwen tou de angaje nan sipòte sekirite piblik ak fòs lòd la. Fiziyad 
Prezidan Trump raple nou ke finansman totalman patnè fòs lòd nou yo ta dwe yon pi 
gwo priyorite pou tout ofisyèl eli yo. Mesi Gouvènè."  
  
Komisè Divizyon Sèvis Jistis Kriminèl Eta New York la, Rossana Rosado, te 
deklare, "Gouvènè Hochul rekonèt enpòtans finansman alafwa ajans fòs lòd yo ak 
òganizasyon kominotè yo, yo chak jwe yon wòl enpòtan nan rann kominote yo vin pi an 
sekirite. Mwen remèsye patnè lokal nou yo nan Long Island pou devouman yo ak 
angajman yo nan travay yo epi mwen aplodi sipò inebranlab Gouvènè a pou efò yo."  
  
Sirentandan Lapolis Eta New York la, Steven G. James, te deklare, "Nou ankouraje 
pa chif ki montre yon rediksyon nan vyolans zam ak krim an jeneral nan Long Island, ki 
se yon rezilta dirèk nan envestisman eta a ak kolaborasyon kontinyèl ant ajans fòs lòd 
lokal, eta ak federal yo. Mwen vle remèsye Gouvènè Hochul pou resous li bay k ap ede 
fòs lòd yo kenbe Nouyòkè yo an sekirite."  
  
Manm Asanble Chuck Lavine te deklare, "Depi premye jou li te antre an fonksyon, 
Gouvènè Hochul te montre yon angajman kontinyèl nan konbat krim. Nouvo estatistik 
sa yo montre ke efò li peyan epi li poko fini. Envestisman enpòtan sa a nan fòs lòd lokal 
yo, ki gen ladan plis pase yon milyon dola pou Depatman Lapolis Vil Glen Cove, asire 
ke li pral gen resous ki nesesè pou kenbe elektè m yo an sekirite."  
  
Lejislatè Konte Nassau, Delia DeRiggi-Whitton, te deklare, "Lè li dirije envestisman 
miltimilyon dola sa a nan Depatman Lapolis Glen Cove ak ajans fòs lòd yo atravè Konte 

Nassau, Gouvènè Hochul te franchi yon etap enpòtan pou asire nou rete minisipalite ki 
pi an sekirite nan gwosè nou nan Etazini. Mwen gen konfyans ke resous sa yo pral 
amelyore anpil ak ranfòse inisyativ polis kominotè lokal yo, epi mwen bat bravo pou 
Gouvènè Hochul paske li priyorize sekirite piblik la ak amelyorasyon kalite lavi nou."  
 
Chèf Polis Depatman Lapolis Vil Glen Cove William Whitton te deklare, "Mwen ta 
renmen sensèman remèsye Gouvènè Kathy Hochul pou sibvansyon jenere sa a. Avèk 
finansman adisyonèl sa a, depatman nou an pral nan pozisyon pou envesti nan nouvo 
teknoloji ak ekipman pou pi byen sèvi kominote nou asèmante pou pwoteje a."  
  
Bidjè ane fiskal 2025 yo adopte a gen ladann 347 milyon dola Gouvènè Hochul te 
garanti pou finanse yon plan konplè ki adrese vyolans ak zam, diminye krim ak rekonèt 
enpòtans yon apwòch plizyè aspè amelyore sekirite piblik. Bidjè Ane Fiskal 2025 la gen 
ladan tou 290 milyon dola pou amelyore efikasite kontinyèl sistèm jistis penal la, ki gen 
ladan prèske 160 milyon dola pou ajans fòs de lòd ak òganizasyon kominotè yo:  
  

 80 milyon dola pou konpanse depans pou aplikasyon refòm ankèt ak chanjman 
pwosedi anvan jijman nan tout 62 konte yo. Refòm sa yo te premye antre an vigè 
premye janvye 2020. Konte Nassau te resevwa apeprè 3.6 milyon ak Konte 
Suffolk, apeprè 4 milyon dola.  
  

 59,459,000 dola nan èd pou finansman pouswit pou 62 biwo pwokirè distri yo 
nan eta a. Gouvènè a te ogmante finansman sa a plis pase kat fwa nan ane 
fiskal 2024 la– soti nan 12,549,000 dola rive 52,549,000 dola – epi li te ogmante 
plis nan ane fiskal 2025. Finansman sa a bay sipò enpòtan pou pwokirè anplis ak 
anplwaye administratif yo, ansanm ak fòmasyon, teknoloji ak ekipman ki nesesè 
pou avanse pouswit ki baze sou prèv ki ede asire sekirite piblik. Konte Nassau te 
resevwa prèske 3 milyon dola, ak Suffolk, anviwon 3.3 milyon dola.  
  

 Prèske 36 milyon atravè GIVE pou sipòte pèsonèl, lè siplemantè, ekipman ak 
teknoloji nan 21 konte andeyò Vil New York ki patisipe nan inisyativ la.  

  

 20 milyon dola nan sèvis anvan jijman nan 57 konte yo andeyò Vil New York. 
Finansman sa a sipòte yon seri sèvis, tankou tès depistaj ak evalyasyon, 
sipèvizyon, ak pataj enfòmasyon. Depatman pwobasyon ak founisè kominotè yo 
resevwa finansman enpòtan sa a pou amelyore sèvis ki amelyore sekirite piblik 
epi voye plis moun nan tribinal. Konte Nassau te resevwa prèske 1.8 milyon dola, 
ak Suffolk, yon ti kras plis pase 2 milyon dola.  

  
Depatman polis Hempstead, Konte Nassau ak Konte Suffolk pami 28 depatman lapolis 
nan 21 konte ki patisipe nan inisyativ GIVE, ki itilize estrateji ki baze sou prèv pou redwi 
fiziyad, sove lavi ak konbat krim vyolan. 21 konte k ap patisipe nan GIVE yo genyen 



majorite popilasyon nan Eta a andeyò Vil New York. Sa a se dezyèm ane konsekitif 
Gouvènè Hochul te jwenn finansman nan nivo rekòt pou GIVE, ke DCJS administre epi 
li sipòte tou biwo avoka distri yo, depatman pwobasyon, ak biwo cherif nan konte sa yo.   
  
DCJS administre èd pou pouswit jidisyè, dekouvèt, ak finansman anvan jijman epi 
distribiye li dapre yon mwayèn senk lane nan nimewo akizasyon tribinal premye enstans 
nan chak konte. Konte yo pral resevwa notifikasyon ofisyèl sou prim sa yo anvan 1 out 
2024.  
  
Divizyon Sèvis Jistis Penal la bay sipò enpòtan nan tout aspè nan sistèm jistis penal Eta 
a, ki enkli men ki pa limite a sa sèlman: fòme fòs de lòd yo ak lòt pwofesyonèl jistis 
penal yo; sipèvize yon pwogram akreditasyon fòs de lòd; asire Breathalyzer (tès alkòl) 
ak ekipman pou fè respekte vitès ke fòs de lòd lokal yo itilize pou fonksyone 
kòrèkteman; jere finansman sibvansyon jistis penal; analize enfòmasyon sou krim ak 
pwogram nan tout eta a; bay sipò rechèch; sipèvize depatman pwobasyon konte yo ak 
altènatif nan pwogram prizon yo; epi kowòdone politik jistis pou jèn yo. Swiv DCJS 
sou Facebook, Instagram ak X.  
  

###  
  
  

Lòt nouvèl disponib sou sit www.governor.ny.gov 

